
Veffang: www. buvest.is   Ábyrgðarmaður:  Sigríður Jóhannesdóttir sjo@bondi.is 
3.bréf 2008








    Apríl
Aðalfundur Búnaðarsamtaka Vesturlands
Aðalfundur Búnaðarsamtaka Vesturlands verður haldinn að Hlöðum í Hvalfjarðarsveit þann 10. apríl næstkomandi og hefst kl.11.00.

Dagskrá: Venjuleg aðalfundarstörf og önnur mál.
Netföng og netfangalistar
Það færist sífellt í vöxt að við séum beðin  um að koma tilkynningum og upplýsingum áfram til bænda með rafrænum hætti. Ef enginn tölvupóstur með auglýsingum/tilkynningum frá BV hefur borist til þín/ykkar síðan um áramót þá er líklegt að þitt/ykkar netfang sé fallið af netfangalistum okkar eða þið breytt um netfang og ekki tilkynnt breytinguna.  Ef svo er vinsamlegast hafðu samband við Ingu  ihi@bondi.is eða Helgu heh@bondi.is  á skrifsstofu BV og  síma 437 1215 og við munum kippa því í lag.

Sauða- og geitaostaframleiðsla í Svíþjóð

Hafir þú brennandi áhuga á að kynna þér sauðamjólkurframleiðslu og framleiðslu á sauða-, geita,- og kúaostum, þá áttu kost á náms og kynnisferð til hjónanna Kristina og Robert Åkermo sem búa á býlinu Åkern sem er nálægt bænum Heggen i Oviken í Svíþjóð. 

Kristina og Robert eru með ca. 250 mjólkurær og eru með eigin mjólkurvinnslu heima á býlinu, þau taka líka á móti geita og kúamjólk til að framleiða osta. Þessi framleiðsla og sala á afurðunum gengur mjög vel og hafa þau öðlast mikla reynslu á þessu sviði. Ferðatími er áætlaður haustið 2008.

Nánari upplýsingar verða veittar þegar nær dregur.

Áhugasamir  vinsamlegast hafið samband við Halldór Gíslason í síma 4711161/4711226 eða með tölvupósti til hg@bondi.is 
Betri Bú verkefnið
Starfsmenn Búnaðarsamtakanna vilja þakka þátttakendum í Betri Bú gott samstarf.  Ennfremur viljum við hvetja þá sem enn eru þátttakendur  í  verkefninu til að skila inn gögnum til BV um leið og skattframtalið er tilbúið.
Hvað kosta sauðburðarstíur?

[image: image3.wmf]Nú er rétti tíminn til að huga að endurbótum á aðstöðu við sauðburðaraðstöðu. Þá er upplagt að velta fyrir sér hvernig megi útbúa sauðburðarstíur en mikilvægt er að uppsetning þeirra sé einföld sem og öll not á sauðburði. 

Nú er það svo að margar leiðir eru við að hólfa fé niður á sauðburði. Eins er afar misjafnt hve lengi bændur hafa lambær í einbýlisstíum eftir burð. Þetta veldur því að rýmisþörfin í fjárhúsunum er talsvert breytilegt. Á 1. mynd er teikning af einu stíusetti sem samanstendur af tveimur grindum og geta þær myndað kerfi eins og er á mynd 2. Þá er gangur aftan við stíurnar í krónni og því og einfalt að færa ær á milli þeirra. Einnig er hægt að útbúa stíur með lokunum sem nýta brynningu í þili eða að hafa stíurnar lokaðar og setja upp sk. stútabrynningu inni í stíunum. Það gengur þó einungis upp á grindargólfi. 

Kostnaður við grindur eins og að framan greinir reiknast um 2.900 krónur með öllum festingum. Grindurnar eru gerðar úr tveimur 1x6” borðum (neðstu rimlarnir) og þremur 1x4” borðum lárétt með uppistöðum úr sama efni. Allt er fest saman með 10 mm kambstálsteini sem gengur í lykkjur úr girði og fest við garðann með tilbeygðum járnvösum úr flatjárni. Vel smíðaðar grindur eiga að vera nokkuð óháðar gerð garðans nema hvað varðar hæð lambavarsins. Hægt er að festa þær nokkuð óháð stoðasetningu garðans. 

/Birt með leyfi höfundar. Sigurður Þór Guðmundsson, Búgarði. 

Gæðastýring í sauðfjárrækt
[image: image4.wmf]Þeir bændur sem ekki voru  með Gæðahandbók rétt útfyllta þegar búfjáreftirlitsmenn komu í vorskoðun eru minntir á að koma með hana á skrifstofu BV innan tilskilins frests svo ekki sé hætta á að búið falli úr gæðastýringu.
Námskeið á vegum Vesturlandsskóga vorið 2008

Vesturlandsskógar munu standa fyrir grunnnámskeiðum í nytjaskóg- og skjólbeltarækt. Námskeiðin eru öllum opin.

Grunnnámskeið í skógrækt  verður laugardaginn 12. apríl. 

Skjólbeltanámskeið verður laugardaginn 26. apríl.

Námskeiðin verða haldin að Hvanneyrargötu 3 á Hvanneyri, (í sama húsi og skrifstofur Vesturlandsskóga og BV). Námskeiðin byrja kl. 10.00 og er áætlað að þeim ljúki kl. 17.00. Leiðbeinendur verða starfsmenn Vesturlandsskóga. 

Námskeiðsgjöld eru kr. 6000. Mæti tveir eða fleiri frá sömu jörð greiðir viðbótar aðili 4000 kr.  Hádegismatur og kaffi er innifalið í námskeiðsgjaldi.

Pöntun á námskeiðin er á skrifstofu Vesturlandsskóga
í síma 433 7051.

Netfang vestskogar@vestskogar.is
Námskeið á vegum endurmenntunardeildar LBHÍ

Námskeið sem eru í boði á næstunni. Á heimasíðu skólans www.lbhi.is má finna allar nánari upplýsingar um námskeiðin sem eru í boði.

· Alþjóðlegi gagnagrunnurinn World Fengur.   Haldið þann 5.apríl á Hvanneyri

· Tamningar og þjálfun ungra hrossa – án hests.  Haldið 5-6.apríl  að       Mið-Fossum Borgarfirði.

· Fóðrun og uppeldi kvígna.  Haldið þann 15.apríl að Stóra – Ármóti.

· Leiðrétting reiðhests III – án hests.  Haldið 25-27.apríl að Mið – Fossum í Borgarfirði.

Skráning á námskeiðin er í síma 433 5000 hjá LBHÍ

Vinnufatnaður
Á skrifstofu Búnaðarsamtakanna eru til sölu mjög góðir vinnusamfestingar á góðu verði kr.5.500.- m.vsk.  Gallarnir eru dökkbláir að lit en einnig er hægt að panta gráa ef vill. Gallarnir eru frá 66° norður og eru merktir Búnaðarsamtökunum.  Pantanir berist í síma 437 1215 eða á netfangið heh@bondi.is

“Eftir mýraelda”
Búnaðarfélag Mýramanna stendur fyrir vorhátíð sem nefnd er  “Eftir mýraelda” 

Boðið er uppá dagskrá í þessu tilefni fimmtudaginn 3. apríl og laugardaginn 5. apríl

Hátíðin hefst fimmtudaginn 3. apríl kl. 20.30 með almennum fundi um landbúnaðarmál.  Framsögumenn verða Einar K Guðfinnsson landbúnaðarháðherra og  Haraldur Benediktsson formaður Bændasamtaka Íslands.  Allir velkomnir.
Hátíðin heldur áfram laugardaginn 5. apríl kl. 13.00 með  landbúnaðarsýningu í Lyngbrekku. Þar kynna ýmis fyrirtæki og stofnanir vörur sínar og þjónustu.

Vélasýning verður á útiplani. 

Skemmtiatriði að hætti að Mýramanna verða á sviði milli kl. 15.00 -16.00.

Tekið verður á móti gestum í nýju fjósi í Þverholtum.

Allir velkomnir meðan húsrúm leyfir .

Búnaðarfélag Mýramanna
Neðantalin fyrirtæki hafa staðfest komu sína á sýninguna á laugardeginum 5. apríl

